
«12»  մայիսի  2020 թվական  N  58–Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԳՈՒՅՔԻ ՎԱՐՁԱԿԱԼՈՒԹՅԱՆ, ՀՈՂԱՄԱՍԵՐԻ ՎԱՐՁԱԿԱԼՈՒԹՅԱՆ ԿԱՄ ԿԱՌՈՒՑԱՊԱՏՄԱՆ ԻՐԱՎՈՒՆՔՈՎ ՏՐԱՄԱԴՐՄԱՆ ՊԱՅՄԱՆԱԳՐԵՐՈՒՄ ԱՄՐԱԳՐՎԱԾ ՊԱՐՏԱՎՈՐՈՒԹՅՈՒՆՆԵՐԸ ՉԿԱՏԱՐԵԼՈՒՑ ԲԽՈՂ ՏՈՒՅԺԵՐԻ ՏՈԿՈՍԱԴՐՈՒՅՔՆԵՐԻ ԵՎ ՏՈՒՅԺԵՐԻ ՀԱՇՎԱՐԿՄԱՆ ԱՌԱՎԵԼԱԳՈՒՅՆ ԺԱՄԱՆԱԿԱՀԱՏՎԱԾ ՍԱՀՄԱՆԵԼՈՒ  ՄԱՍԻՆ
    Հայաստանի Հանրապետության Շիրակի մարզի  Գյումրի համայնքի սեփականություն հանդիսացող գույքի վարձակալության, հողամասերի վարձակալության կամ կառուցապատման իրավունքով տրամադրման պայմանագրերում (այսուհետ՝ պայմանագրեր) ամրագրված պարտավորությունների չկատարելուց բխող տույժերի գործող տոկոսադրույքները բարձր են և ժամկետանց յուրաքանչյուր օրվա համար կազմում են 0.15-0.25%, ինչը էականորեն տարբերվում է Հայաստանի Հանրապետությունում գործող հարկերի, վճարների տույժերի սահմանված տոկոսադրույքներից: Պայմանագրերով սահմանված պարտավորությունների կատարումը ժամկետից ուշացնելու դեպքում տույժերի հաշվարկման առավելագույն ժամանակահատված  սահմանված չէ: 

    Նկատի ունենալով վերոգրյալը, ղեկավարվելով Տեղական ինքնակառավարման մասին Հայաստանի Հանրապետության օրենքի 18-րդ հոդվածի 1-ին մասի 42-րդ կետի դրույթներով՝ Գյումրի համայնքի ավագանին որոշում է.
1. Պայմանագրերում ամրագրված պարտավորությունների կատարումը սահմանված ժամկետից ուշացնելու դեպքում  սահմանել  տույժ՝ 0.04%-ի չափով՝ ժամկետանց յուրաքանչյուր օրվա համար:

2. Սույն որոշման 1-ին կետով սահմանված տույժը կիրառվում է պայմանագրերում ամրագրված պարտավորությունների կատարումը սահմանված ժամկետից ուշացնելու դեպքում՝ ժամկետից անցած ամբողջ ժամանակաշրջանի համար, բայց ոչ ավելի, քան 730 օրվա համար:
3. Հանձնարարել ֆինանսատնտեսագիտական, բյուջեի եկամուտների հավաքագրման, գովազդի, առևտրի և սպասարկման ոլորտի համակարգման բաժինների պետերին՝ ապահովել վարձակալների հետ կնքված պայմանագրերի համապատասխան կետերի փոփոխությունների վերաբերյալ երկկողմանի համաձայնագրերի կնքման գործընթացի և տվյալների շտեմարանների վարման ծրագրերում նշված փոփոխությունների իրականացումը:
4. Սույն որոշման 1-ին և 2-րդ կետերով սահմանված  փոփոխությունների հաշվարկը սկսել  2020 թվականի  հունվարի 01-ից:
5. Սույն որոշումն ուժի մեջ է մտնում հրապարակմանը հաջորդող օրվանից:
Հայաստանի Հանրապետության Շիրակի մարզի Գյումրի համայնքի ավագանի
                             Կողմ (23)                                Դեմ (0)                         Ձեռնպահ (0)
 Ս. Բալասանյան     
 Հ. Կարապետյան 
Լ. Խաչատրյան     
 Տ. Հովհաննիսյան 
Մ. Սահակյան     
Լ. Սանոյան       
Ա. Գրիգորյան      
Վ. Հունանյան     
 Կ. Միքայելյան        
 Տ. Փանոսյան             
 Գ. Գրիգորյան       
  Կ. Թաթարյան       
 Ս. Աստոյան          
 Ա. Խաչատրյան     
 Ա. Աղանյան                 
 Լ. Բարսեղյան     
 Ա.Վարդանյան  
Ա. Գրիգորյան      
 Ա. Խաչատրյան   
 Գ. Մաթևոսյան   
 Ա.Ղարաղազարյան
 Հ.Պողոսյան        
 Ա. Առաքելյան                            

ՀԱՄԱՅՆՔԻ ՂԵԿԱՎԱՐ՝

